
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-4490/21 

Datum: 29.07.2021. godine 

 

Na osnovu člana 70. Zakona o javnim nabavkama BiH („Službeni glasnik BiH“ broj 39/14) i člana 

110. Statuta Općine Jajce („Službene novine Općine Jajce“, broj 3/08) u postupku postupku javne 

nabavke i isporuke materijala za potrebe vodovoda Mile, općina Jajce, putem konkurentskog zahtjeva 

za dostavu ponuda čije obavještenje je objavljeno na portalu javnih nabavni pod brojem 1190-7-1-47-

3-31/21 od 28.06.2021. godine, Općinski načelnik donosi 

 

 

O D L U K U 

o izboru najpovoljnijeg ponuđača 

 

I 

Prihvata se Preporuka Komisija za javne nabavke broj 02-11-7-4490/21 od 29.07.2021. godine i 

Ugovor o nabavci i isporuci materijala za potrebe vodovoda Mile, dodjeljuje se ponuđaču: 

 

„MUKIĆ-KOMERC“ d.o.o. Jajce 

 

Konačna cijena robe koja je predmet postupka javne nabavke utvrđena je na osnovu ponude 

odabranog ponuđača broj 136/21 i ista sa uključenim PDV-om iznosi 24.396,84 KM (slovima: 

dvadesetčetirihiljadetristotinedevedesetšest i 84/100 konvertibilnih maraka). 

 

II 

Ponuđač iz tačke I ove Odluke ocijenjen je kao kvalifikovan. 

 

III 

Ova odluka objavit će se na web stranici Ugovornog organa: www. opcina – jajce.ba istovremeno s 

upućivanjem ponuđačima koji su učestvovali u postupku javne nabavke shodno članu 70. stav (6) 

Zakona o javnim nabavkama BiH. 

 

IV 

U skladu sa članom 45. i 47. Zakona o javnim nabavkama BiH odabrani ponuđač iz tačke I ove odluke  

je dužan u roku od 5 dana od dana prijema ove odluke dostaviti Ugovornom organu dokumentaciju 

propisanu članom 45. i 47. Zakona o javnim nabavkama BiH koja je zahtijevana tenderskom 

dokumentacijom. U suprotnom, Ugovorni organ će postupiti u skladu sa članom 72. stav (3) Zakona o 

javnim nabavkama BiH.  

Ove obaveze se oslobađa ponuđač ukoliko je nevedenu dokumentaciju dostavio u svojoj ponudi. 

 

 

O b r a z l o ž e nj e 

 

Ugovorni organ – Općina Jajce je provela postupak javne nabavke i isporuke materijala za potrebe 

vodovoda Mile, općina Jajce, putem konkurentskog zahtjeva za dostavu ponuda čije obavještenje je 

objavljeno na portalu javnih nabavni pod brojem 1190-7-1-47-3-31/21 od 28.06.2021. godine. 

U predmetnom postupku javne nabavke Rješenjem Općinskog načelnika broj 02-11-7-4490/21 od 

15.06.2021. godine imenovana je Komisija za javne nabavke. 

   

Komisija za javnu nabavku je Ugovornom organu dostavila Zapisnik o ocjeni ponuda i preporuku o 

izboru najpovoljnijeg ponuđača broj 02-11-7-4490/21 od 29.07.2021. godine. 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da su blagovremeno zaprimljene 3 (tri) ponude i to ponude privrednih društava: 

 

1. „TOPLOTA“ d.o.o. Zenica 

2. „GANIK I.D.A“ d.o.o. Vitez 

3. „MUKIĆ-KOMERC“ d.o.o. Jajce 

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

su ponuđači preuzeli tendersku dokumentaciju sa portala javnih nabavki. 

 

Ocjenom zaprimljene ponude ponuđača „TOPLOTA“ d.o.o. Zenica, Komisija je utvrdila da ponuda 

nije dostavljena u skladu sa postavljenim uslovima u konkurenstkom zahtjevu za dostavu ponuda.  

Tačkom 15. tenderske dokumentacije propisano je da u svrhu dokazivanja tehničke i profesionalne 

sposobnosti ponuđači trebaju imati uspješno iskustvo u realizaciji jednog Ugovora čija je složenost 

ista ili slična predmetu ovog postupka javne nabavke, čija vrijednost iznosi minimalno 20.000,00 KM 

bez PDV-a, u prethodne 3 (tri) godine ili od datuma registracije, odnosno od početka poslovanja ako je 

kandidat/ponuđač počeo sa radom prije manje od tri godine. Ponuđač je dužan kao dokaz o 

ispunjavanju uslova u pogledu tehničke i profesionalne sposobnosti dostaviti spisak izvršenih ugovora 

uz potvrdu o uredno izvršenom ugovoru koju daje druga ugovorna strana o njegovoj realizaciji u 

skladu sa Zakonom. Spisak izvršenih ugovora ovjerava ponuđač, a potvrda o dobrom izvršenju 

posla se treba dostaviti u originalu ili ovjerenoj kopiji od strane nadležnog organa. Uvidom u 

ponudu ponuđača „TOPLOTA“ d.o.o. Zenica, Komisija je utvrdila da ponuđač nije potvrde o dobrom 

izvršenju posla dostavio u originalu ili ovjerenoj kopiji od strane nadležnog organa kako se zahtijevalo 

tenderskom dokumentacijom. S obzirom na navedeno, ponuđač je ocijenjen kao nekvalifikovan i 

Komisija je takvu ponudu odbacila.  

 

Ocjenom zaprimljene ponude ponuđača „GANIK I.D.A“ d.o.o. Vitez, Komisija je utvrdila da ponuda 

nije dostavljena u skladu sa postavljenim uslovima u konkurenstkom zahtjevu za dostavu ponuda.  

Tačkom 15. tenderske dokumentacije propisano je da u svrhu dokazivanja tehničke i profesionalne 

sposobnosti ponuđači trebaju imati uspješno iskustvo u realizaciji jednog Ugovora čija je složenost 

ista ili slična predmetu ovog postupka javne nabavke, čija vrijednost iznosi minimalno 20.000,00 

KM bez PDV-a, u prethodne 3 (tri) godine ili od datuma registracije, odnosno od početka 

poslovanja ako je kandidat/ponuđač počeo sa radom prije manje od tri godine. Ponuđač je dužan kao 

dokaz o ispunjavanju uslova u pogledu tehničke i profesionalne sposobnosti dostaviti spisak izvršenih 

ugovora uz potvrdu o uredno izvršenom ugovoru koju daje druga ugovorna strana o njegovoj 

realizaciji u skladu sa Zakonom. Spisak izvršenih ugovora ovjerava ponuđač, a potvrda o dobrom 

izvršenju posla se treba dostaviti u originalu ili ovjerenoj kopiji od strane nadležnog organa. Uvidom u 

ponudu ponuđača GANIK I.D.A“ d.o.o. Vitez, Komisija je utvrdila da je ponuđač dostavio četiri 

potvrde o uredno izvršenom poslu, od kojih jedna potvrda je o uspješno realizvanog ugovoru u iznosu 

manjem od minimalno traženih 20.000,00 KM i nije realizovana u prethodne tri godine (potvrda broj 

05-14-40/2017-103). Dvije potvrde su o uspješno realizovanim ugovorima u prethodne tri godine, 

međutim, u iznosu su manjem od minimalno traženih 20.000,00 KM (potvrde broj 02-05-14-1-10/20 i 

broj 01-145/20). Četvrta potvrda ne sadrži sve u skladu sa članom 48. stav (3) Zakona, tj. ne sadrži 

vrijeme izvršenja ugovora, pa Komisija ne može utvrditi kada je ugovor nastao, odnosno kada je 

završen. Ponuđač sa ovom potvrdom ne dokazuje da li je uspješno realizovao ugovor u prethodne 3 

(tri) godine ili od datuma registracije, odnosno od početka poslovanja ako je kandidat/ponuđač počeo 

sa radom prije manje od tri godine (potvrda broj 05-14-14/2019-104/105/106). 

S obzirom na navedeno, ponuđač je ocijenjen kao nekvalifikovan i Komisija je takvu ponudu odbacila. 

 

Ocjenom zaprimljene ponude „MUKIĆ-KOMERC“ d.o.o. Jajce Komisija je utvrdila da je zaprimljena 

ponuda dostavljena u skladu sa postavljenim uslovima u konkurentskom pozivu, tj. ponuda sadrži 

tražena dokumenta te je ponuđač ocijenjen kao kvalifikovan. 

Nakon ocjene kvalifikacije ponuđača prešlo se na finansijsku evaluaciju ponude te provjeri računskih 

operacija u cilju utvrđivanja eventualnih računskih greški. Komisija je utvrdila da nema računskih 

grešaka. 

 

Ponuda ponuđača  iznosi: 

 

1. „MUKIĆ-KOMERC''  d.o.o. Jajce 

 - ponuđena cijena sa PDV-om iznosi 24.396,84 KM 

 - ponuđena cijena bez PDV-a iznosi 20.852,00 KM 

 

Komisija je preporučila Ugovornom organu da se u predmetnom postupku javne nabavke dodijeli 

ugovor ponuđaču  „MUKIĆ-KOMERC“ d.o.o. Jajce. 

Ugovorni organ nije našao razloge nepravilnosti niti propuste u radu Komisije koji bi eventualno bili 

osnov za neprihvatanje preporuke Komisije za javnu nabavku. 

 

Naime, u postupku je ocijenjeno da je Komisija u svemu pravilno postupila te da je izbor 

najpovoljnijeg ponuđača izvršen u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 
 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 5 dana od dana prijema Odluke.  

Svaki ponuđač koji ima legitimni interes u predmetnom postupku javne nabavke, a koji smatra da je 

Ugovorni organ prekršio jednu ili više odredbi Zakona o javnim nabavkama, ima pravo uložiti žalbu u 

pisanoj formi u roku od 5 (pet) dana od dana prijema ove odluke u skladu sa članom 99. i 101. Zakona 

o javnim nabavkama. 

 

 

 

 

 

 

 

 

 

 

Dostaviti:                                                                                                    Općinski načelnik 

- Ponuđačima                                                                                           Edin Hozan 

- Službenik za informisanje 

- a/a     

                                                                  


